



	


	
	




	
	
	
	
	
	
	
	
	
	
	




	
		
		
		
		
		
		
		
		
		
	
	
		
		
		
		
		
		
		
		
		
		
		
		
		
		
		
		
		
		
		
		
		
		
		
		
		
		
		
		
		
	






About Vilborg Dagbjartsdóttir: ljóð og þýðingar þeirra á ýmis tungumál [selections]


Source: Vilborg Dagbjartsdóttir. Vilborg Dagbjartsdóttir: ljóð og þýðingar þeirra á ýmis tungumál. Reykjavík: leshús, [2005].



No normalization has been applied to the source text.

No corrections have been made.

Some original text has been omitted for brevity. In every such case, [...] has been used to note the location of the omitted text.

Quotation and all other punctuation marks have been retained.

No segmentation or interpretation is provided with the text.

Abbreviations have not been expanded.

ÓÐUR TIL MÁNANS



Þegar ég er búin að vaska upp

Þegar ég er búin að fara út með ruslið

Þegar ég er búin að skúra eldhúsgólfið

Þegar ég er búin að bóna gangana

Þegar ég er búin að ryksuga

Þegar ég er búin að þurrka af

Þegar ég er búin að þvo

Þegar ég er búin

ætla ég út á svalir

að steyta skrúbbinn

framan í mánann

þangað hefur engin kona

verið send með

KARKLÚTINN

ekki enn.





 [...]




ÆTTJARÐARÁST



Ættjarðarást —

gef ekkert fyrir svoleiðis fínt kjaftæði

sagði sjómaðurinn ungi

og hellti í glasið




Og þó —

við höfðum verið að lóna dögum saman

sá ekki til lands fyrir þokumollu

allt í einu stóð vindur af landinu

og sterk lykt — angan af lyngi —

lagðist yfir dallinn

ég fleygði mér á dekkið

og grenjaði

eins og smákrakki




mig langaði svo

mig langaði svo mikið

í berjamó!





 [...]




LEIÐINDA UPPÁKOMA



Meðan auglýsingarnar voru

notaði ég tímann

og skaust út með ruslið




Sat þá ekki Amor litli grátandi

á sorptunnulokinu!




Örvamælirinn fullur af brotnum örvum




Kveinstafir hans

gengu mér að hjarta

en hvað gat ég — gömul konan




Og Derrick að byrja í sjónvarpinu





 [...]

